
Хураангуй. Төрийн тусгай байгууллагын хувьд хүний нөөцийн 
бодлогын анхаарлыг алба хаагчдаа хэрхэн идэвхжүүлэх асуудал 
зонхилон анхаарал татах болсон. Иймээс Шүүхийн шийдвэр 
гүйцэтгэх байгууллагын алба хаагчдын идэвхжүүлэлтэд PERMA 
загварын үр дүнг шинжлэхээр судаллаа. Судалгааг чанарын 
судалгааны арга зүйгээр авч, SMART- PLS-3.0 программыг ашиглан 
нэгтгэн дүгнэж, задлан шинжлэн, хүчин зүйлийн шинжилгээ, замын 
шинжилгээ хийж үр дүнгүүдийг харьцуулах байдлаар дүгнэсэн.

Түлхүүр үгс. төрийн тусгай албан хаагч, идэвхжүүлэлт, 
PERMA загвар.

Оршил. Байгууллагууд үйл ажиллагаандаа амжилт, ашиг, нэр 
хүнд, хэрэглэгч, өрсөлдөгч зэрэг олон ойлголт, нэр томъёог өргөн 
ашигладаг хэдий ч амин чухал шавхагдашгүй нөөц болох 
ажилчдынхаа ур чадвар, мэдлэг боловсролоор өрсөлдөн тухайн 
ажилчдыг идэвхжүүлэн амжилт, үнэ цэнийг бүтээх нь улирдлагын 
арга барил болж байна. Удирдагч хүн юуны түрүүнд байгууллагын 
зорилгыг тодорхойлох, хэрэгжүүлэх ажлаа зохион байгуулах, ямар 
хугацаанд гүйцэтгүүлэхээ боловсруулах хэрэгтэй. Зорилго 
хэрэгжихийн тулд удирдагчаас ч, гүйцэтгэгчдээс ч, асар их хүчин 
чармайлт шаарддаг. Удирдагчийн хүчин чармайлт нь юуны өмнө 
гүйцэтгэгчдийн үйл ажиллагааг зорилгын зүгт байнга чиглүүлж, 
идэвхжүүлж байдаг. Ийнхүү идэвхжүүлэхэд орчин үеийн удирдлагын 
арга барилд загварчлал ашиглан таамаглал дэвшүүлэн судлах нь 
судлаачдын анхаарлыг татсан.
НЭГ: Сэдвийн үндэслэл

Идэвхжүүлэх үйл ажиллагаагаар ажлыг үр дүнтэй гүйцэтгэх 
болсон өнөө үед хэрэв идэвхжүүлэх, урам өгч ажлыг ажилчдаараа 
хийлгэхгүй бол удирдагчийн ажлын үйл явц удааширах хандлагатай 
байна. Менежментийн нэг чиг үүрэг болох идэвхжүүлэлт /motivation/ 

нь аливаа байгууллагад чухал үүрэгтэйг орчин үеийн судлаачдын 
олон судалгаа улам бүр баталсаар ач холбогдол нь нэмэгдэж 
байна.
ХОЁР: Судлагдсан байдал
Олон улсад

- Опу Стелла, (2008), Идэвхжүүлэлт ба ажлын гүйцэтгэл,
- Брэнт Кэйжзэрс, (2010), Ажилчдын идэвхжүүлэлт ба 

гүйцэтгэл,
- Аннэ Жанссэн, (2014), Бага ур чадварын ажлын нөхцөл ба 

дотоод урамшуулал,
- Мартин Селигман, (2011), Өсөн дэвжихүй ба ажилчдыг 

идэвхжүүлэх нь, 
Монгол улсад:

- С.Болор-Эрдэнэ, (2002), “Зах зээлийн нөхцөлд ажилчдыг 
хөдөлмөрт идэвхжүүлэх арга зүйн зарим асуудал”,

- Б.Энх-Амгаланбаатар, (2012), “Идэвхжүүлэлтийн бодлогыг 
боловсруулах асуудал”,

ГУРАВ: Судалгааны ажлын онолын үндэслэл
Удирдлаган доороо ажиллаж байгаа алба хаагчдыг үр дүнтэй 

удирдах чадвартай байхын тулд байгууллагын дунд болон дээд 
төвшний удирдах алба хаагчид идэвхжүүлэлтэд нөлөөлөгч хүчин 
зүйлийг судлах шаардлагатай гэж үзэн тусгай чиг үүргийн 
байгууллагад ажиллаж байгаа алба хаагчдыг судалсан.

Судалгааны ажлын түлхүүр үг, нэр томъёоны тайлбарыг 
судласан. Үүнд:
Төрийн албан хаагч1

• “төрийн албан хаагч” гэж төрийн албан тушаалыг эрхэлж, эрх, 
үүргээ хэрэгжүүлсний төлөө төрөөс цалин хөлс авч, ажиллах 
нөхцөл, баталгаагаар хангагдан ажиллаж байгаа этгээдийг;

Төрийн албан тушаалын ангилал, төрөл
10.1. Төрийн албан тушаалыг доор дурдсанаар ангилна:

• 10.1.1.төрийн улс төрийн албан тушаал;
• 10.1.2.төрийн захиргааны албан тушаал;
• 10.1.3.төрийн түсгай албан тушаал;
• 10.1.4.төрийн үйлчилгээний албан тушаал.
13.1.4.зэвсэгт хүчин, хилийн ба дотоодын цэрэг, онцгой байдал, 
тагнуул, цагдаа, шүүхийн шийдвэр гүйцэтгэх, шүүхийн 
шинжилгээний байгууллагын удирдлага;

1 Монгол Улсын Төрийн албаны хууль 2017он

13.1.6.3эвсэгт хүчин, хилийн ба дотоодын цэрэг, онцгой байдал, 
тагнуул, цагдаа, хэрэг бүртгэх, мөрдөн байцаах, шүүхийн 
шийдвэр гүйцэтгэх байгууллагын офицер, ахлагч, шүүхийн 
шийдвэр гүйцэтгэгч, гаалийн байцаагч, шүүхийн шинжилгээний 
байгууллагын шинжээч, мэргэжилтэн.

Менежмент, идэвхжүүлэлтийн тухай ойлголт:
Менежмент бол юуны өмнө удирдлагын түгээмэл чиг үүргийг 

хэрэгжүүлэх ажиллагаа юм. Удирдлагын түгээмэл чиг үүргүүдэд: 
төлөвлөх, зохион байгуулах, зохицуулах, идэвхжүүлэх, үр дүнг 
бүртгэн тооцох, хянах ажиллагаа хамрагдана. Идэвхжүүлэлт гэдэг 
нь байгууллага өмнөө тавьсан зорилгодоо хүрэхийн тулд нийт 
ажиллагчдыг татан оролцуулахад байгууллагын зүгээс нөлөөлөх 
үйл явц (Т.Гэрэлхүү, 2015). Идэвхжүүлэлт гэдэг бол хүн өөрийн 
болон байгууллагынхаа нэгдмэл зорилгод хүрэхийн тулд өөрийгөө 
болон бусдыг өдөөн түлхэх үйл ажиллагаа (Г.Ганбаатар, 2017).

Амеркийн эрдэмтэн судлаач Абрахам Маслоу 1940-өөд оны 
үед хэрэгцээний шатлалын онолоо боловсруулсан. А.Маслоу 1943 
онд хэвлүүлсэн бүтээлдээ “Хүнд маш олон хэрэгцээ байдаг бөгөөд 
эдгээр нь эрэмблэгдсэн, шаталсан байдалтай байдаг 5 хэрэгцээ 
юм” гэж үзсэн (J.Luft, 1984). Дээрх бүх онол арга зүйн нэгдсэн 
дүгнэлтийг санал болгохын бид судалгааны ажлаараа PERMA 
загварын үзүүлэлт болох эерэг мэдрэмж, оролцоо, харилцаа, 
зорилготой байдал, амжилт ололтыг хамаарах хувьсагч болгохоор 
загвар боловсруулан таамаглал дэвшүүлсэн.

Зураг 1. Идэвхжүүлэлтэд нөлөөлөх хүчин зүйлийн загвар, таамаглал

Идэвхжүүлэлтэд нөлөөлөх дараах хүчин зүйлийг 
таамагласан.Үүнд:

Т-1: Эерэг мэдрэмж нь идэвхжүүлэлтэд нөлөөлнө.
Т-2: Оролцоо нь идэвхжүүлэлтэд нөлөөлнө.
Т-3: Харилцаа нь идэвхжүүлэлтэд нөлөөлнө.
Т-4: Зорилготой байх нь идэвхжүүлэлтэд нөлөөлнө.
Т-5: Ололт амжилт нь идэвхжүүлэлтэд нөлөөлнө.
ГУРАВ: Судалгааны арга зүй, боловсруулалт

Бүтцийн загварын зорилго нь нэг буюу хэд хэдэн бие даасан үл 
хамаарах хувьсагчуудыг (independent variable), нэг буюу хэд хэдэн 
хамаарах хувьсагчуудыг (dependent variable) хоорондын харилцаа 
хамаарлыг тодорхойлох явдал юм. N үл хамаарах хувьсагчид (х, IV, 
Xi, ξ нь Ү хамаарах хувьсагчидад (у, DV, Eta, η) статистикийн ямар 
ач холбогдолтойгоор хамааралтай болохыг тодорхойлно.

Судалгааны ажилдаа Path Analysis-Замын шинжилгээг хийхдээ 
чанарын судалгааны арга зүйг ашигласан. Замын хамаарал холбоог 
гаргахдаа онолын үндсэн дээр шийддэг. Нэг болон хэд хэдэн 
шинжилгээг хийх боломжтой, чанарын судалгааны иж бүрэн 
судалгаа, замын шинжилгээ хийж таамаглалыг батладаг Smart PLS- 
3.0 программуудыг ашигласан.

Судалгааныхаа ажилд хоорондын хамаарал болгон 5 хүчин 
зүйлийг судалсан. Шүүхийн шийдвэр гүйцэтгэх байгууллагын алба 
хаагчдаас энэхүү судалгааг 2021 оны 11 дүгээр сарын 07-ноос 11 
дүгээр сарын 10-ны өдрүүдийн хооронд цахимаар авсан.

Судалгаанд Шүүхийн шийдвэр гүйцэтгэх байгууллагын төрийн 
албан хаагч 154 оролцогч оролцсон тоон шинжилгээнээс харахад, 
хүйсийн харьцаа эмэгтэйчүүд давамгайлсан байгаагаас төрийн 
өмчийн их дээд сургуульд эмэгтэй албан хаагчид их байгааг 
нотоллоо. Насны хувьд 31-35, 41-45 насны багш, төрийн албан 
хаагчид илүү ажиллаж байгаа нь зөвхөн энэ судалгаанд оролцсон 
оролцогчдын үр дүнгээс дүгнэлт өгөхөд хүргэж байна /Хүснэгт № 1, 
2/

Хүснэгт № 1. Судалгаанд оролцогчдын статистик тоон мэдээлэл

Тайлбар: pm-эерэг мэдрэмж, еn-оролцоо, re-харилцаа, те-зорилготой байх, ас-
ололт амжилт, МОТ-ИДЭВХЖҮҮЛЭЛТ

Шүүхийн шийдвэр гүйцэтгэх байгууллагын тусгай чиг үүргийн 
алба хаагчдаас авсан хүчин зүйлийн хамаарлын шинжилгээнээс 
харахад,

Эерэг мэдрэмжийн далд хувьсагч 0.706-0.899 хооронд 
хэлбэлзэж, Кронбах альфа утга 0.882, найдвартай байдлын утга 
0.914, дундаж утга 0.683 байгаа нь энэхүү хувьсагч судалгааны 
ажилд бодит үр дүнг илтгэж байна.

Оролцооны далд хувьсагч 0.810-0.933 хооронд хэлбэлзэж, 
Кронбах альфа утга 0.921, найдвартай байдлын утга 0.940, дундаж 
утга 0.758 байгаа нь энэхүү хувьсагч судалгааны ажилд бодит үр 
дүнг илтгэж байна. 

Харилцааны далд хувьсагч 0.799-0.935 хооронд хэлбэлзэж, 
Кронбах альфа утга 0.933, найдвартай байдлын утга 0.950, дундаж 
утга 0.791 байгаа нь энэхүү хувьсагч судалгааны ажилд бодит үр 
дүнг илтгэж байна.

Зорилготой байх далд хувьсагч 0.874-0.917 хооронд 
хэлбэлзэж, Кронбах альфа утга 0.941, найдвартай байдлын утга 
0.955, дундаж утга 0.809 байгаа нь энэхүү хувьсагч судалгааны 
ажилд бодит үр дүнг илтгэж байна.

Ололт амжилтын далд хувьсагч 0.875-0.915 хооронд 
хэлбэлзэж, Кронбах альфа утга 0.938, найдвартай байдлын утга 
0.953, дундаж утга 0.801 байгаа нь энэхүү хувьсагч судалгааны 
ажилд бодит үр дүнг илтгэж байна.

Идэвхжүүлэлт далд хувьсагч 0.597-0.793 хооронд хэлбэлзэж, 
Кронбах альфа утга 0.901, найдвартай байдлын утга 0.918, дундаж 
утга 0.529 байгаа нь энэхүү хувьсагч судалгааны ажилд бодит үр 
дүнг илтгэж байна.

Хүснэгт 4. Замын шинжилгээ

Тайлбар: pm-эерэг мэдрэмж, еп-оролцоо, re-харилцаа, те-зорилготой байх, ас- 
ололт амжилт, МОТ-ИДЭВХЖҮҮЛЭЛТ

Замын шинжилгээний үр дүнгээс харахад:
Таамаглал-1: Эерэг мэдрэмж идэвхжүүлэлтэд нөлөөлнө гэсэн 

таамаглалын хувьд, дундаж утга 0.395, стандарт хэлбэлзэл 0.219, Т 
статистик утга 1.731, П үнэ цэнэ 0.084 тус тус үр дүн гарч таамаглал 
батлагдсангүй.

Таамаглал-2: Оролцоо идэвхжүүэлтэд нөлөөлнө гэсэн 
таамаглалын хувьд, дундаж утга -0.079, стандарт хэлбэлзэл 0.150, 
Т статистик утга 0.387, П үнэ цэнэ 0.699 тус тус үр дүн гарч 
таамаглал батлагдсангүй.

Таамаглал-3: Харилцаа идэвхжүүэлтэд нөлөөлнө гэсэн 
таамаглалын хувьд, дундаж утга -0.008, стандарт хэлбэлзэл 0.123, 
Т статистик утга 0.038, П үнэ цэнэ 0.970 тус тус үр дүн гарч 
таамаглал батлагдсангүй.

Таамаглал-4: Зорилготой байх идэвхжүүлэлтэд нөлөөлнө 
гэсэн таамаглалын хувьд, дундаж утга -0.025, стандарт хэлбэлзэл 
0.201, Т статистик утга 0.166, П үнэ цэнэ 0.868 тус тус үр дүн гарч 
таамаглал батлагдсангүй.

Таамаглал-5: Ололт амжилт идэвхжүүлэлтэд нөлөөлнө гэсэн 
таамаглалын хувьд, дундаж утга 0.828, стандарт хэлбэлзэл 0.255, Т 
статистик утга 1.027, П үнэ цэнэ 0.305 тус тус үр дүн гарч таамаглал 
батлагдаагүй байна.

ДҮГНЭЛТ
Шүүхийн шийдвэр гүйцэтгэх байгууллагын алба хаагчдын 

идэвхжүүлэлтэд нөлөөлөх хүчин зүйлийн шинжилгээг хийсэн. 
Судалгааг идэвхжүүлэлтийн онолд суурилан, эерэг мэдрэмж, 
оролцоо, харилцаа, зорилготой байх, ололт амжилт гэсэн 
хувьсагчдыг таамаглал болгон дэвшүүлж судалсан. Хүчин зүйлийн 
шинжилгээгээр далд хувьсагч бүрийн уялдаа холбоо, хамаарлыг 
нарийн шинжилсэн. Дэвшүүлсэн таван таамаглалаас бүгд 
батлагдаагүй.

Энэхүү судалгааг дараа дараагийн чанарын судалгааны 
суурь баримтжуулсан мэдээлэл болгон ашиглах бүрэн боломжтой ч 
тодорхой хугацааны дараа дахин судалгааг авч харьцуулан ахиц 
гаргах оролдлого хийх нь зүйтэй гэсэн санал дэвшүүлж байна.

Судалгааны нотлох баримтжуулсан мэдээлэл

